Fellesforbundet tømereravdeling
[bookmark: _GoBack]Intervjuet vart gjort måndag 18. april  frå klokka 08.00 til klokka 11.00. Intervjuet vart gjort i kontorlokala til Fellesforbundet i Trondheim. Respondentane var Bård Lorentsen og Håvard Hansen. Begge to arbeider som oppmålarar for Fellesforbundet og arbeider med tømmer, tidlegare har dei arbeidd som basar. Desse er tatt kontakt med for å få informasjon om korleis oppmålarane arbeider i forhold til akkordtariffen. 

	Audun
	Kor lenge har dykk arbeidd som oppmålarar?

	Bård
	Eg har arbeidd som oppmålar i rundt 5 år, men eg har arbeidd med akkord sidan omlag 2000. Eg arbeidde som snekkar der akkord var lønsforma som blei nytta.


	Håvard
	Eg har arbeidd med oppmåling i 2,5 år. Før det har er arbeidd med akkord som bas sidan 1998. 

	Audun
	Fantastisk, då har me mykje kompetanse rundt bordet. 

Oppgåva mi handlar i grove trekk om ein kan bruke lønssystem som ein indikasjon på produktivitet. Eg har troa på at ein kan gjere det, men eg veit ikkje kor stor grad dette gjerast i dag og korleis ein eventuelt kan gjere det. Når eg er ferdig planlegg eg å skrive ein artikkel om resultata. Denne skal skildre moglegheitene, problema ein har med dette per i dag. Eg ynskjer og å sjå på korleis ein eventuelt kan gjere det, samt nytten av målingane. 

Eg har skrive nokon meir utfyllande spørsmål som er mykje likt det som er sendt til dykk i forkant. Har dykk nokon spørsmål til meg? 

	Bård
	Kva er poenget med oppgåva som du skal skrive?

	Audun
	Mitt mål er for det fyrste å fullføre graden min i studie, sekundært er det å leire meir om lønnssystema slik at ein får eit personlig utbytte når ein skal byrje å arbeide. Artikkeldelen er på bakgrunnen av kva for ein form skulen vil ha dette på. Hovudsakleg ynskjer eg å finne ut korleis løningane fungerer. 

Eg har prøva å sjå på korleis fellesoverenskomsten og tømrartariffen fungerer, eg trur det var den game versjonen. 

	Håvard
	Det kom ny versjon i mars, men det er ikkje større endringar enn nokon tall og infotekster. Det er ikkje mykje som har mykje å seie. 

	Audun
	Eg har og kikka i NS-3420. Eg vil sei det er omfattande greier dykk arbeider med.

	Håvard
	Ja det er det. Det er ikkje bare å sette seg inn i det. 


	Audun
	Når nokon skal bruke akkordtariffen som lønssystem på prosjekta sine, korleis er det dette fungerer i forhold til kalkulering av prosjektet?

	Bård
	Det er veldig forskjellig. Nokon bruker nesten akkordtariffen i hovudsak, andre har berre erfaringstall. 

	Audun
	Då er det nesten ein kikkar over teikningane sine og reknar det ut på grunnlag av akkordboka? Då blir det jo veldig mange tall ein skal sette seg inn i til slutt?

	Bård
	Ja det er det. Dei kuttar det ned litt der det er veldig mange postar. Dei skrumpar det ned litt slik at dei får måla på kvadrat. 

Dei fleste bruker sitt eige system.

	Audun
	Korleis fungerer det då ein har sitt eige system og at dei bruker akkorden med oppmåling i etterkant?

	Håvard
	Då har dei det bare som ein pekepinne i forhold til det me leverar. Det er eit heilt anna system og eit heilt anna dokument, det er vanskelig å samanlikne dei to systema. 


	Audun
	Dei utarifferte arbeida som går utom prisene i akkordtariffen er det noko som tar stor del av ressursane og blir ein stor del av løninga til slutt? 

	Bård
	Den kjem ann på prosjekt til prosjekt.

	Håvard
	På eit rivningsprosjekt vil dette bli veldig høgt. Då er alle timane som utariffera timar, men det er fortsatt produktivt arbeid. Det er bare at det ikkje er priser på det og det kjem oppå eller ved sidan av dei timane som er rekna i akkordtariffen. Dette kan du godt sei vil vises litt feil. Det definerast ikkje som produktiv tid eller uproduktiv tid.

	Bård
	Hent har tre kolonnar i sine timelister. Ein for akkord, ein for uproduktiv tid og ein for produktiv tid. 

	Audun
	Eg såg i fellesoverenskomsten at arbeiderane skulle definere utariffert, dagtid og akkordtid. Er det det same som denne tredelinga?

	Bård
	Nei, heilt anna. Tredelinga i tariffen er akkord, utarrifert tid og administrasjonstid. Administrasjonstid er det firma som skal gjere, her står det at akkordlaget skal ha same som akkorden er utbetalt for (timeprisen). Dagtida anna prisa. Dette blir ein anna deling.


	Audun
	Når snekkarane og basane som går på byggeplassen skriv timane, føler du dei har kontroll på kva som inngår i grunnlaget for lønna? Er det eit tydlig skile på kva som skal skrivast som utariffert tid og kva som skal skrivast som den forhandsrekna akkorden?

	Bård
	Dette varierer stort frå bas til bas. 

	Håvard
	Det varierer og kva som blir målt. 

	Bård
	De drivne basane har god kontroll på dette, mens dei ferske basane blir litt flytende på akkurat dette. Kvar enkelt arbeider skriv timar, det vert opp til basane og fylgje opp dette i etterkant. 

	Audun
	Alle arbeiderane skriv sine eigne timar?

	Bård
	Ja, dette er og for å få litt rekruttering for bas og. Det er då fleire som får interesse for dette. 

	Audun
	Har dykk som oppmålarar innsyn i desse listene?

	Bård
	Me har innsyn i det, men sjølve skrivinga er ikkje noko me seier korleis skal vere. Me kan synse korleis me ynskjer det skal være, men me kan ikkje pålegge dei korleis dei skal skrive timane sine. Dette blir mellom firma og basane, me klarer ikkje følge med på kva som er gjort.

	Håvard
	Det er mange som ordnar seg faste utarifferte avtaler. Der ordnar ein seg ein fast utariffert pris på til dømes 15 eller 20 prosent. Då skriv dei ei liste over kva den prisen inneber. Dette blir ein forskjell frå firma til firma. 

Dersom dei ordnar seg ei avtale på den utarifferte tida og administrasjonstida fell mykje av denne tida bort. Her har du ei avtale som er under utarbeiding av eit firma som skal begynne med tariff. 15% prosent inneber utariffert tid. 

Noko skriv dei på dagtid, slik som store snøfall, for dette er ikkje noko dei har kontroll over. Det er og noko småtteri som til dømes dårlege teikningar. Det dei får skrevet rekning på vidare bør dei få skrive ned å få timar for. Det blir litt inviduelt frå firma til firma korleis timane skrivast. Kva som er utariffert og dagtid utom akkorden mellom basen og leiaren på prosjektet, dette er alltid ein diskusjon. Det er to forskjellege interesser.

Korleis gjer dei det om det har vore store snøfall?

	Bård
	Dei har køyrt all snørydding før prosjektet, dei har all rydding og førebuing i forkant slik at ein held det utanfor akkorden. Dei har korte akkorder slik at dei ikkje vert ramma i stor grad av dette. 

	Audun
	Er det nokon akkordar som treff betre enn andre? Slik som småakkordar eller lange akkorder. 

	Bård
	Slik som denne avtalen er måler me opp akkorden på forhand. Me kjem tilbake til småting i etterkant, men dette er det lite av.  Det er grunna at dei driv med mykje det same heile tida, dette er småhus.  Dei veit korleis det skal være. 

	Håvard
	I tillegg er dei små lag, 2-3 mann. 

	Bård
	På store prosjekter med målingar på forhand veit ein i mindre grad korleis det ender grunna at det stadig vert endringar undervegs.

	Audun
	Litt av grunnen til at oppgåva blei sett ut er fordi eg snakka med ein i AF. Han nemnde at dei hadde prosjekt der ein hadde opp mot 80 prosent dagtid. Dette er ein heilt vanvittig mengde utom det som er planlagt. Dette gjekk og på tall som var erfaringsbassera, ein skulle då tru mykje av det skulle være dekt i forkant. Då tenkjer eg det skurrar litt, enten har dei ikkje planlagt godt nok, eller har dei som arbeidde feila. Korleis ein kan finne ut kor feilen er er problematisk. 

	Håvard
	Det kan vere byggets art og som er grunnen til dette. Det kan vere komplekst slik at det ikkje fell under tarifferte produkt. Om det er mykje eigne lysningar blir det komplisera med tariffen. 

	Bård
	Om det er mykje endringar undervegs vert det og mykje tid på dette. Teikningane må være gode og så vidare. 

	Håvard
	Når det går gale begynner og prosjekt å balle på seg, ein får fort mykje uforutsett tid. Eg har ikkje nokon forklaring, men det blir i alle fall krøll. 

	Bård
	Eg ser dei plassane me er inn å måler på forhand og me gjev basen og laget timar dei skal arbeide etter, samt produkta som skal lages, klarer dei i større grad å ha kontroll å få ned dagtida. Dei held også tida betre. 

Dette er ein betre måte enn då ein skal inn i prosjektet i etterkant for å måle opp akkorden. Då har dei ingen formeining om tidene ting tek. Om det er drivene basar har dei likevel ein formeining om kor lang tid ting tar. 

	Audun
	Er det ofte at det dykk er inn før og etter prosjektet?

	Bård
	Ja, me er både inn før og etter prosjektet. Om me er inn før må me og inn i etterkant. Dei har ofte ei lang liste over ting dei lurar på, det kan vere ei liste om kva dei har målt inn. Me derimot måler det som er utført, ikkje bare det som er skildra.


	Audun
	Så funksjonen dykk har er å finne ut kva som faktisk er utført av arbeidarane slik at dei kan få betalt for det dei har gjort?

	Bård
	Og det dei ikkje har gjort, det skal dei heller ikkje få betalt for. 
Når me måler på forhand tek me det slik det er skildra. I etterkant finn me det som ikkje vart som det vart skildra.

	Håvard
	Me ser heller ikkje nokon samanheng mellom høg dagtidsprosent og høgt akkordetterskot. 

	Bård
	Oftast då dagtida er høg er heller ikkje akkorden god, sjølv om det kan skje det også. 

	Håvard
	Det er ikkje det at dei skriver timane sine uærlig. Det sit ein motpart som skal kvittere på timane kvar 14 dag. 

	Bård
	Om det er høg dagtid er det noko som har skurra. Ein får ikkje den produktiviteten ein skal ha, då blir det heft overalt som fører til at akkorden ikkje blir så bra.

	Audun
	Kven nyttar i utgangspunktet akkorden som lønssystem? Er det store eller små entreprenører?

	Bård
	Her i Trondheim er det begge delar, men i resten av landet er det mogleg mest dei store. 

	Håvard
	I denne lista her kan du sjå bedriftene som måler hjå oss. Ikkje mange fleire, men det er ein og anna slenger. 

	Audun
	Når dei har avtaler med dykk køyrer dei då mesteparten av sine prosjekt mot dykk og har oppmåling på dei. 

	Håvard
	Både ja og nei. Til dømes har Fredheim berre eit prosjekt dei måler på.

	Bård
	Grande måler alt. Aasenbygg måler omlag halvparten, men eg håpar det vert meir. De litt spesielle med desse er at dei har ein motmålar. Firma stiller med ein eigen mann for måling, som i lag med oss blir einig om korleis det skal målast. Fibo held no på med måling. Dei har holdt på i mange år, men det varierer litt.

	Håvard
	Det er bas avhengig om dei har akkord eller om dei får til akkord. 

	Bård
	Vibo-systembygg er i Nodbohuskjeden, og dei seier at alle avdelingane som driv med akkord tener firmaet pengar på.

	Audun
	Har dykk ein formeining om kvifor det blir slik? Er motivasjonen større når ein driv akkord.

	Bård
	Eg trur det handlar om motivasjon, innsikt produktiviteten og innsikt i prosjektet. Dei set seg inn i prosjektet og det som er prosjektert. Dei kan til dømes finne ting som ikkje med i prosjekteringa, det må dei ha tillegg for. 

	Audun
	Den andre motparten som eg skal sjå på er anlegg der alt skjer under frie forhandlingar. Der er det liten del av dagtid og dei klarer som regel å få med mykje. Det skal seiast at det kanskje er litt mindre komplekst å drive tunell der ein har skyt, kjør og last. 

	Bård
	Me har hørt at lønsforma på tømmer er verdens mest avanserte lønssystem. 

	Audun
	Føler dykk at tariffen blir litt i overkant komplisert av og til eller fungerer det?

	Håvard
	Ja og nei. Det er litt mykje, men til gjengjeld treff akkorden uansett prosjekt. Den er god på alt frå eit stort kjøpesenter til ein liten einebustad. Nokon klarer å tene pengar på den og andre klarer alltid å tene pengar på den. 

	Bård
	Det er litt personavhengig av kven som klarer å tene pengar med denne lønssforma. I store prosjekt for ein mykje ulike personar til stades og det blir mykje invidualitet, det er då viktig å vere flink til å setje laga saman rett. 

	Audun
	Når det gjelder produktivitet er min tanke at, kanskje utopisk sett, ein kan nytte akkordtariffen som ein base der alt er inkludert. Om ein hadde målt på forhand og planlegger etter dette systemet og måler i etterkant, samt at ein klarer å fjerne all støy på timelønna, kan ein få ein mål på korlproduktiv ein er. Støy som dette er til dømes snømåking og alt som er nødvendig sløsing. Håpet er her at ein får ein indikasjon på produktivitet på prosjektnivå i staden for landsnivå. SSB har jo statistikk på at produktiviteten har blive dårlegare i byggebransjen, men samstudens har bygga blitt mykje meir kompliserte. 

Ser dykk nokon fallgruver her. Slik som tid. Ser dykk nokon moglegheit for gode produktivitetsmål i eit system?

	Håvard
	Eg trur dette vil bli vanskelig for dei som ikkje arbeider akkord og skriv timane sine. Du har ein eigarinteresse sjølv på lønnsiden når du arbeider  akkord. Om du har timelønn trur eg ikkje der er mange som er like interesserte. 

	Audun
	Eg ser kva du seier, ein må i så fall gjere det berre for prosjekt med tariff. Det må vere lukrativt for bedrifta å få denne informasjonen om det skal vere gjennomførbart. Når ein bruker tariff på tømring, men ikkje betong vil målet ikkje gi mykje meining, men ein hadde belyst kor problemet er på tømring og kor ein skal sjå for å utbetre produktiviteten. 

	Håvard
	Eg trur heller ikkje alle vil sjå produktiviteten. Eg har eit inntrykk av at leiinga frå bas og oppover ikkje ynskjer å sjå tala, då kan det bli stilt krav til dei. Ein får og eit heilt anna press som mellomleiar mellom eit akkordlag og toppleiinga. Akkordlaget ynskjer å gå på formannen hardt for tilrettelegging, dette syns formannen eller mellomleiarnivået er slitsamt. Dei kan dy tenkje at det er meir behagelig å ha timelønte personer, dei masar ikkje. Det dei masar på er eigentlig at formannen skal gjere jobben sin, men dette er vanskelig å sjå då ein sit i denne stillinga. 

	Bård
	Eg veit det var eit prosjekt med Hent der prosjektet var litt splitta. Her var arbeidet i prosjektet delt mellom innleigd arbeidskraft og akkordlaget. Dei synast då at akkordlaget var dyrt, men nokon samla i hop litt tal som beviste noko anna. Det var innleiga som var dyr på totalen.

	Audun
	Det er ein lita fallgruve med å måle om ein berre måler på tariffen og den generelt sett er meir produktiv. Ein bør få fram eit botnpunkt og eit toppunkt. 

Når tariffen reviderast kvart andre år er dette frå tall dykk samlar inn?

	Bård
	I tariffen ligger det ein viss sum på eit bygg, dei har nokon indekshus som er regulert i forhold til dette. Om du skal revidere tariffen legg du inn tala i indekshuset og ser ein korleis dette slår ut. Sist dei reviderte dette hadde dei 1% å gå på. Om ein ser det i eit litt anna perspektiv så er det noko som betaler seg godt og andre ting som går dårlig. Ein flytter litt pengar, men totalt sett utgjer det ingenting. 

	Audun
	Det er totalen som er verdifull her?

	Bård
	Ja. Om ein skal ha nokon nye poster på nokon produkt slår det ikkje så mykje ut, det som er vanskelig å få til er prisen.

	Audun
	Når fellesforbundet sit i forhandlingar, er det arbeidsgivarorganisasjon som må godta noko som er billig nok, mens Fellesforbundet prøver å prise det dyrt nok til at det blir lukrativt for arbeiderane?

	Bård
	Du kan sei det er litt slik. Det er eit tariffråd, her sitter det tre frå oss og tre frå NHO som skal holde prisene nede. 

	Håvard
	Har du skjønt korleis tariffen er bygd opp? Kronefaktor også vidare. 

	Audun
	Nei, ikkje heilt. Vil du forklare?

	Håvard
	Det står ingen plass eigentleg korleis det er. 

	Bård
	Du har prisar i tariffen, dei er bygd opp som tid. Dette spørs på kvaslags tariff du har, nokon har priser. Murerane har prisar, mens me har tidsfaktor. 1 er ein time. 

	Bård
	Du reknar fyrst ut kvadratmetarane. 	

	Håvard
	Det forhandles på kronefaktoren.

	Bård
	Om me ser her på eit døme for gips, den skal ha så mange timar per kvadrat, deretter må ein rekne tillegg for opningar og flatetillegg. Om ein har ein kvadratmeter må ein ha eit visst tal timar. Ein må rekne om til kroner, ein vil ikkje bli betala i timar. Ein må gange timane med kronefaktoren som på tømmer er 188,56. Det same gjeld og for betong. Det spesielle på tømmer er at ein har nokon prosentar som skal oppå dette, byggeprosentar eller tilleggsprosentar. Det er her det begynner å bli vanskelig. 

	Håvard
	Det er og her støyen ligg. 

	Bård
	Dette er slikt som forhandlast på forhand før prosjektet. Ein har til dømes tillegg om ein har kortvarige akkordar. 

	Håvard
	Ting som dette går ein gjennom før prosjektet startar. Dette må basen og prosjektleiinga bli einige om, dette blir ei avtale mellom dei. Då får ein med seg antall mann, kronefaktor, kva dei skal gjere og kva dei ikkje skal gjere. Når ein er einige om prosentane leggast dei oppå kronefaktoren. Ein får nesten det same som ein timespris som gangast opp mot alle prisene inni tømrartariffen. 

	Audun
	Slik som loftstillegg der ein arbeider på vanskelig plass, dette er vel ikkje eit tillegg som kan gå på resten?

	Håvard
	Nei, dette er bare oppå loftet. Dette er eit konstruksjonstillegg. 

	Audun
	Dette med bæring og transport då? 

	Bård
	Dette er det mest avanserte med systemet er transporten. Der reknar me eit snitt av prosjektet. Her reknar ein med kor ting er lagra, deretter reknar ein lengste og kortaste avstand slik at har ein snittet av transporten som skal brukast. Same oppover i høgdene, her og finner ein eit snitt. 

	Audun
	Informasjon dykk må få frå byggeleiinga er då nesten alle lagerplasseringane?

	Bård
	Dette finner me ut på forhand, etter det er dette dette snittet gjeldande for alle produkt. Block Watne gjer det annleis, dei reknar snitt for kvart enkelt produkt.

	Håvard
	Det høres nesten ut som Oslo gjer det og. 

	Bård
	Det blir for omfattande å legge det inn på vert enkelt. Reknar ein snitt så legger ein til nokon gonger og andre gonger trekker ein frå, ein endar opp med det ein skal til slutt. 

	Audun
	Kor mykje forskjell er det frå akkord til akkord med desse tillegga? Er det mykje?

	Håvard
	Det er mykje. Ein kan til dømes vele å skrive timar for transporten. Ein vil ved alle prosjekt få vertfall 10%.

	Bård
	Snittet av alle prosjekta er mellom 25 og 30%. 

	Audun
	Er det mykje variasjon på dei som går på mistepris og det som gjer gode akkorder i timebetaling?

	Bård
	Nei. Om ein ser på prosenten som blir sett på har det ikkje nokon stor forskjell på kva det utgjør til slutt. Døme som korrigerer for dette er serieeffekt.

	Audun
	Den med einheitene ein skal produsere?

	Bård
	Har ein mange einheiter får ein produsert det same fleire gonger, og då gjer ein det fortare. Eg har eit eksempel frå då eg arbeidde. Då hadde me ikkje prisene i tariffen, då måtte me lage våre eigne priser. Da delte me veggen i stål inn i ti felt, me skulle ha ti timar per felt. Det innebar alt som var i veggen. På dei to fyrste etasjane nytta me 10 timar per etasje, men i siste etasje nytta me 1,5 timar på ein einheit.

	Håvard
	Korleis såg du produktiviteten auka i produksjonen?

	Bård
	Me hadde ein jamn stigning til eit vist punkt, den totale stigninga var stor. Da me såg slutten sank produktiviteten litt igjen.

	Håvard
	Veidekke hadde ein undersøking på dette. Dei sa ein maks måtte ha 3 månadar før motivasjonen sank. 

	Bård
	Fyrst fann me ut korleis ting fungerte og etter dette såg me større på det. Det skal seiast at guttane som gjorde det tyngste arbeidet ikkje ville heldt på slik i eit prosjekt til.

	Audun
	Ein eg arbeidde med i Lofoten  arbeidde tidlegare med akkord. Han nemnde at arbeidet han gjorde var ganske kledeleg grunna at det var repetivt, men han enda på 700 kroner timen. Dette er veldig godt betalt. 

	Bård
	Der er det og forskjell på folk. Nokon ser berre pengane, mens andre er ute etter å gjere ein god jobb. Her må ein finne den gode miksen. 

	Audun
	Ein har vel bestemmelsar på at ein ikkje skal gjere noko som ein må ta ned igjen?

	Bård
	Om du må gjere det om igjen går det ut over akkorden. 

	Audun
	Korleis har systemet endra seg med tidene? Har systemet endra seg no som bygga har blive meir tekniske og snekkaren, betongarbeidaren og isolatøren arbeider oppå kvarandre?

	Bård
	Tenkjer du på prisene eller snittet på akkordane?

	Audun
	Eg tenkjer på prisene dykk har, om desse stiger grunna at fleire fag arbeider mykje i lag. 

	Bård
	Det er det nok ikkje tatt mykje hensyn til, men det står at føregåande arbeid skal være ferdigstilt. Det er nok ikkje tatt hensyn til kortare prosjekttider, kanskje dei burde gjort det. 

Ein ser det at nokon plasser byrjar ein for tidleg og oppi andre arbeid. Denne hefta vert betalt i enten timar eller ein avtalesum. Da kan det hende dette føres som utarifferte timar, dette er uproduktiv tid. 

	Audun
	Dette er vel byggeleiinga sin skuld?

	Bård
	Me har det i lista vår at om ein arbeider i sele, som du eigentleg ikkje skal gjere, då skal ein ha eit tillegg på 33 prosent. Det tar såpass mykje meir tid. Arbeiderane er då inn for tidleg i prosessen då ein eigentleg skulle ha sett opp stillas. Om det er rett eller ikkje vet ikkje eg, men ein skal ha noko for det. Ofte er heller ikkje betongen ferdig så ein må holde på å tre inn materialen. 

	Audun
	Det er vel fornuftig at ein heller ikkje skal skade seg? Ein treng ikkje presse prisen der ein er litt utrygg?

	Bård
	Ein skal ikkje gå på akkord med HMS-en. Me har ikkje priser på dette, me har priser for dekkestøtter og vanlig sikring, men akkorden skal ikkje gå på bekostning av dette. 

	Audun
	Når dykk kjem til eit prosjekt korleis ser dykk på dette då? Ser dykk gjennom teikningar og byggeplassen?

	Bård
	Me går omtrent berre på teikningar. Om me er på  byggeplass så er dette stort sett berre for å bevege oss litt. Det eg ser er at om me har målingar i forkant då me kanskje ikkje har alle teikningane klare, går me gjennom teikningane og me går gjennom alle detaljer sjølv om det kanskje tar litt lengre tid for oss. Når me gjer det på denne måten finn me kanskje element i lag med basen som må utbetrast, ein blir einig med formann korleis ein skal gå fram med arkitekten. Dette er ein veldig fin gjennomgang.

	Audun
	Dette blir då litt som ein ekstra kvalitetskontroll?

	Håvard
	Eg har og fått teikningar mange gonger som bas, når du set deg inni teikningane kan det sjå fint ut. Eg har erfart at ein finn feil fyrst i etterkant då ein set seg ned med oppmålaren, ein får og ein tanke om korleis ein skal gå fram i produksjonen. I lag kan ein finne områder som ikkje er løyst og ein må finne ein løysing, ein kartlegger mange hol i prosjekteringa. 

	Bård
	Me stiller mange spørsmål og me finn tak i mange av småtinga som ikkje er heilt ferdig uttenkt. 

	Håvard
	Tariffen er delt opp i så mange biter at me må ha tak i all den småinfoen. Hadde det vore ein kvadratmeterpris på til dømes bindingsverk hadde me aldri spurt om alt det der. 

	Bård
	Det er ein fordel.

	Audun
	Kvaslags data samlar dykk i etterkant av prosjekta? Er dette pengane som det skal betales for akkorden eller er det meir enn det?

	Bård
	Det er mykje meir enn det. Me samlar på alt, kvadratmeter og så vidare. Det er fullt mogleg for firma å hente ut bestillingslister av oss. Bedriftene bruker ikkje dette. Nei, NCC har brukt det på eit prosjekt. 

	Audun
	Kvifor er ikkje dette av interesse då dykk har data på det?

	Bård
	Dei vil gjerne rekne det sjølv. Fyrst reknar ein det i kalkulasjon, deretter reknar ein det då ein prosjekterer, deretter reknar me det og så reknar formannen det i etterkant. Dei mengdene er funne ut mange gonger. Dette kunne blitt mykje betre. 

	Håvard
	Det kunne vore ein eigen post i programmet.

	Audun
	Sidan det er mange som reknar dette i 3D modeller, er dette noko dykk og må gjere?

	Bård
	Me har sett på det, men me har ikkje fått brukt det. Me har enda ikkje nokon prosjekt der dette har vore mogleg og eg trur og dette kan være vanskelig.

	Audun
	Brukar kalkuleringsprogramma, som Holtebudsjett eller Smartkalk, same tal som ligg i akkordtariffen?

	Bård
	De bruker ikkje tariffen sine tal, dei bruker sine eigne. Eg vet Hent har laga sine tal frå standardprisar, men dei har snakka med oss for å justere prisar. 

	Audun
	Når dykk arbeidde som tømrarar følte dykk at det var klart kor mange timar ein eigentlig skulle få betalt for ein del av bygget. 

	Bård
	Det er basen sin oppgåve å ha kontroll på dette. Han har ansvar å få ut dette til sine arbeiderar, me han får infoen frå oss. 

	Audun
	Det er mogleg å hente dette ut som ei gulrot?

	Bård
	Ja, eg har sett i nokon prosjekter at dette gjerast meir og meir. Arbeiderane er kjempenøgde med å vite kor lang tid dette skal ta i utgangspunktet. Det blir lettare å få til akkorden.

	Håvard
	Det re og enklare å motivere kvar enkelt når dei vet kor mykje dei får per leilegheit. 

	Bård
	Det er ikkje alltid dei syns dei får gode priser då, men dei skjønner at dei må byrje å produsere littegrann. 

Det tek litt tid før dei får det til, men mange blir betre med denne måten å arbeide på. 

	Håvard
	Enkelte får det riktig nok aldri til. 

	Audun
	Motivasjonen fell om ein ikkje får til å tene pengar på akkorden?

	Håvard
	Ja. Den gå litt ned for enkelte, men det er bare slik det må være. For desse personene er det alltid prisene som er for låge, det står ikkje på effektiviteten til den enkelte, sjølv om det er andre som tener pengar på same produktet. 

	Audun
	Eg såg ein studie på akkord for industri i USA; der bytte dei ut arbeidarane sine for dei som klarte å tene pengar etter denne modellen. Dette er makabert og ikkje noko å strekke seg etter, men ein ser ein samanheng at dei som arbeider godt og tener pengar.

	Bård
	Ja. Ein ser forskjell på folk, snekkering er så bredt og ein har mykje forskjellig å gjere, ein kan ikkje være god på alt. Ein må sette rett mann på rett plass.

	Audun
	Har dykk nokon tankar om kva som kunne blitt betre med dette lønssystemet? Kva er det som fungerer og kva fungerer ikkje. 

	Bård
	Dette handlar om kompleksiteten på den. De som bruker den klarer ikkje lese den. 

	Håvard
	Det har vel du og erfart?

	Audun
	Eg prøvde og fant ut at det var krevjande å forstå seg på denne tariffen. Det er veldig mange poster.

	Håvard
	Ein skjønner ikkje kva 50% er for noko.

	Bård
	For å sette opp ei liste over kva ein skal ha i ein vegg må ein ha med veldig mange poster og tilleggsposter. Den som ikkje held på med dette klarer ikkje holde styr på om dette er rett eller ikkje. 

	Håvard
	Har du nokon gong telt kor mange poster det er i ein vegg?

	Bård
	Eg har ikkje turt men når me bygger opp pakka så starter me med spørsmål. Om me starter med ytterveggen spør me om til dømes: 
· Har du svillemembran?
· Har du noko fuging?
· Har du sviller? Enkel eller dobbel?
· Innfesting.
· Plugging.
· Vinklar.
· Asfaltplate.
· Tillegg for at det er utvendig arbeid.
· Papp.
· Museband.
· Klemlekt.
· Fuging.
· Teip.
· Avrenning.
· Skal du skal ha bretting?
· Lekting og dimmensjon?
· Panel.
· Skjering av panelet.
· Isolering. (blast eller fast?)
· Plastikk.
· Utlekting 5 cm.
· Platelag. 
· Golvlist.
· Eiketillegg. 
· Type list.
Dette spørsmål me stiller me, det er ikkje rart dei må tenkje på detaljane.

	Audun
	Basen må då bli mykje meir kompetent på prosjektet han skal til med når han behandlar denne informasjonen? Det må være ein fordel. 

	Bård
	Ja, det er det. 

	Audun
	Korleis er det med dei som begynner som oppmålarar, er det nesten bare tømrarar frå yrke?

	Bård
	Ja, ein må nesten være det. Spesielt på tømmer må ein ha erfaring. De andre kan nok lærast, men på tømmer må ein ha kompetansen for å få med seg alt. Eg merka det når eg byrja som oppmålar, då arbeidde eg på storbygg med HENT. Dette er litt anna enn einebustadar, då eg målte einebustadane sleit eg litt med å få med meg alle detaljane. Det var lettare på store bygg.

	Audun
	Korleis tek oppmålrkontoret betalt for dette? Kven er det dei tar betalt av?

	Bård
	Det er av lønna til snekkarane. Me tar av summen til oppmålt mengde. Vårt kontor tek 3%, men dette varierer litt frå kontor til kontor. Me skal i utgangspunktet gå i null. Det er firma som gjer utbetalinga til oss, det er ikkje innom snekkarane. De plassane der det ikkje blir igjen nokon pengar til arbeiderane kan heller ikkje me ta nokon pengar.

	Audun
	Slik sett er det fordelaktiv å ikkje ha for høg prising?

	Bård
	Har du høge priser blir det betre akkorder.

	Audun
	Da blir det kanskje ikkje nokon forteneste på den?

	Bård
	Det blir motsett av det, men me ynskjer ikkje at me måler alt for høgt heller. Då vil ikkje firma bruke oss og akkorden. Det er kritisk at prisen blir rett.

	Audun
	Arbeidarhistorie seier det at byggeleiinga var motstandar av akkordar og at dei strekte seg til tariffane til slutt. Føler dykk fortsatt at det er litt slik? Er det motstand mot det fortsatt?

	Bård
	Eg føler at i resten av landet, anna enn Trøndelag, er det motstand mot det. Dei skjønner det i Trøndelag, at det må drive akkord. Eg har hørt at firma som skal etablere seg i Trøndelag slit fordi det er akkord. Det krev produktivitet og då fell mange igjennom. PEAB har ikkje klart det sjølv om dei har prøva 2 gonger. Akkorden krev litt frå firmaa, at dei legg til rette for arbeiderane. 

	Håvard
	Eg har vore i Skanska her og i Skanska Oslo. Eg blei overraska over korleis dei dreiv det i Oslo, arbeiderane har ikkje innverknad på korleis dei styrer arbeidsdagen sin. Her i Trøndelag krev me at me skal ha det slik og slik for å arbeide. Dette er og innforstått av firma og leiinga, det er meir produktivt. 

I Oslo var det hårreisande ting dei gjorde om, og om, og om igjen sjølv om det var uproduktivt. Uansett om dei sa ifrå blei dei ikkje hør. Dette er litt som i utlandet at alt er bestemt av prosjekteringa, at slik skall det gjerast og det er ikkje rom for å endre det. 

Me snakka med Swedoor om å endre nokon dører slik at det ble enklare å montere dei, men dei svarte med at: det er berr dykk i Trøndelag som vil dette og ingen andre klagar. Me ønska å gjere arbeidet fortare. Eit anna døme er då me fikk nokon ubrukelige snekkarvester i Trondheim. Det var ikkje bra nok, og igjen var det berre me i Trøndelag som klaga på dette. Det var bare me som blei hørde. Eg trur det handlar litt om haldningar. Eg føler at handtverkerane utom Trøndelag ikkje blir høyrt på same måten. 

	Bård
	Eg trur det handlar om nærleik mellom ledda. Eg har hatt arkitektar som har ringt meg som bas, og det har ikkje vore innom firma ein gong. Då gjorde me endringane med ein gong og i ei kortare kjede. Dette er det ein kallar den norske modellen, at ein ikkje har dette hierkiet. 

	Audun
	God kommunikasjon. Dette er gøy å høyre fordi det beviser eit poeng som er gjennomarbeida i konstruksjonsfilosofiane, at kommunikasjon er gull verdt. Og det at det er ein fordel med involverande planlegging. Det kan vere eit interessant funn at ein må ta hensyn til at lønssystemet i seg sjølv er produktivt, det blir då litt feil å samanlikne same lønssystem då ein ikkje får involveringsdelen. 

	Bård
	Ved dette systemet har basen moglegheit til å påverke nokon produkt. Ikkje for at han tener betre på det, men at det er meir produktivt å bygge det slik. 

	Audun
	Da bør alle tene på det. 

	Håvard
	I eit av prosjekta til Veidekke hadde arkitekten plassert vindauget 8 forskjellige stader i vegglivet. Då blir det 8 omrammingar og 8 foringar. Eg skjønar at arkitekten har ein visjon og ynskjer å gjere noko ut av det, men me fekk pruta det ned litt slik at det bare ble 4 forskjellige plasseringar i vegglivet. Om ein skal holde på slik tek det mykje tid, om me ikkje hadde sagt noko hadde det blive meir brysamt enn det gjorde. Det hadde nok sikkert blitt feil.

	Bård
	På labsenteret var eg bas. Med ein gong i starten var me to baser i møter med arkitekten. Det trur eg ikkje gjerast i stor grad lengre. Ein får då ein formeining om kva arkitekten har tenkt. 

	Audun
	dette er ein modell som går ann å implementere når ein har den planleggingsmodellen ein har i dag, ein kan inkludere produksjonen. Det var vel kanskje verre då ein var ferdig prosjektert tidlegare? 

	Bård
	Det er ein fordel at prosjektet er ferdig prosjektert i forkant, men det er ikkje noko i vegen å få med dei som skal utføre tidlegere heller. Det er lurt å på innspel frå dei. 

	Håvard
	Ein kritisk gjennomgang av teikningane etter fyrste revisjon har kome. Det er berre å avtale eit møte  med arkitekten, då kan ein luke ut det grovaste av det som må rettast opp. Det er ikkje eit prosjekt som har null opprettingar i dag. Dette er enkle tiltak, men blir ein ikkje hørt så ballar det på seg med tid. I ein akkord blir ein drilla på slike ting som dette her. Ein går å tenkjer på dette.

	Bård
	Det er lønna di det er snakk om, interessa for det kjem automatisk. Ein går på jobb for å heve lønna si. Ein må produsere. 

	Håvard
	Vil du sjå ein yttervegg i programmet og vårt. Her ser du ein endar med 48 postar på ein yttervegg med liggande panel. 

	Audun
	Dette må ta enorme menger tid å setje opp dette?

	Bård
	Ein har standardar på det. Programmer er ikkje gamalt. 

	Håvard
	Ein har oppslagsverk og malar på dette og. 

	Bård
	Ein har koder ein kan bruke i programmet som gjer det litt lettare å finne fram. 

	Audun
	Er det desse kodene ein finn igjen i NS-3420?

	Bård
	I utgangspunktet gjer ein det, men eg trur det er endra slik at disse ikkje stemmer lengre.

	Audun
	Dykk har god oppslutning i Trondheim, men slit dykk med dette elles? Eg ser dykk har målt for 700 millionar på landsbasis?

	Bård
	Ja, det er på landsbasis i Trondheim har me målt for 150 millionar. 

	Audun
	Byggebransjen i Noreg er omsetning på 430 mrd. Føler dykk at dykk kunne utvida mykje med oppmålingane?

	Bård
	I Trøndelag har me mykje å ta igjen der og. Det er mange som ikkje måler inn her og, men i forhold til resten av landet er me gode. Der er det veldig mykje å ta igjen. 

	Håvard
	Vestlandet har lite måling, Oslo området er og lite. 

	Bård
	Sør i landet er problemet kanskje innleige av arbeidskraft.

	Audun
	Då blir det vel vanskelig. Då er det vel mange som går på 158 kroner timen i staden for.

	Håvard
	Det er det nok. Om alle får det.

	Audun
	Der eg kjem frå legar dei mykje hytter og det kom eit tragisk innslag i avisa der dei har funnet arbeiderar som fekk 35 kroner timen. Det forklarer litt kva for ein grad ein tenkjer på dei som arbeider. Om det er slik visjon ein har om arbeidskrafta i byggebransjen er det lite som gjev incentiv til å arbeide produktiv.

	Bård
	Du har rekruttering til akkord, og ein får litt blest om at det arbeidast akkord. For dei som arbeider slik, dei får godt betalt. Om det kjem fram den gongen som får 158 kroner vil dette skade rekrutteringa av tømrarar i Noreg. 

	Håvard
	Når det er akkord i regionen er det vanskelegare for bemanningsbyråa å få innpass. De blir utkonkurrera. 

	Bård
	Dei må produsere dei og.

	Audun
	Når ein har større grad av akkord, er det og større grad av norske arbeiderar?

	Håvard
	Ja. 

	Bård
	Ein har med seg mykje utanlandsk arbeidskraft og. Dersom dei er dyktige nok og ynskjer å bu her hender det at dei får fast ansettelse. 

	Audun
	Då blir det litt annleis i forhold til kommunikasjonen tenkjer eg? Den største fordelen me har med norske arbeidarar er at ein kan snakke lett og ein har same moral for det som skal gjerast. Dersom dette er verdiane til dei ein tar inn frå utlandet går det for det same. 

	Håvard
	På byggfagtronheim.no finn ein denne lista (liste over akkordtimar og utariffert tid for bedrifter i Trøndelag). 

	Audun
	Dette er det eg treng, litt om den utarifferte tida.

	Bård
	Den frå fjoråret stemmer meir enn dei føregåande, men ein klarer ikkje skile kva som er uproduktiv og produktiv tid frå denne lista. 

	Audun
	Eg tenkte og det tidlegare, at dette kan vere vanskeleg data å finne. Eg tenkjer kanskje ein kan finne ut dette i framtida? 

	Bård
	Ja. 

	Audun
	Eg trur at om ein klarer å belyse dette om ein ynskjer å få meir produktiv tid. Dette burde i alle fall gjelde for arbeidsgivaren. Om systemet bak dei som arbeider er for komplisert til at dei forstår kva dei kvitterar vert kanskje dataen mindre valid, men ein kan igjen hente ut meir detaljerte tal om ein får det til.

	Bård
	Hent byrja i alle fall å sjå på det og spesifiserer no dagtida. De har ganske høg dagtidsprosent.

	Audun
	Nokon nemnde at Veidekke skilte berre på akkord og dagtid. Då er det vanskelig å få noko fornuftig ut av det. Då er primærfunksjonen å løne arbeiderane. 

Eg meiner det er eit uoppnådd potensiale, til dømes med bestilling av materialar. 

	Håvard
	Det er rart at det ikkje gjerast. Det burde vore bedriftas største interesse å skile produktiv tid og uproduktiv tid. Det er jo ingen som gjer det og det er merkelig at det skal komme frå oss. 

	Audun
	Fordelen dykk har på det er å vise at arbeidarane er dugelige. 

Det har etter det eg veit vore tre undersøkingar i Noreg i dei siste 15 år som undersøker produktivitet. 

	Håvard
	Skanska har hatt noko. Det var ganske bingo, og då gikk dei rundt å kikka om du var produktiv, om du var på do eller om du bar noko. Eg veit ikkje kor treffande dei stikkprøvene var. Dei kom med ein rapport på det. Det blir vanskelig når det berre er stikkprøver ein fredag i ny og ne. 

	Bård
	Det hadde vore bra å få uproduktiv tid å sjå korleis ein kjem ut på akkordane, for å sjå om det er ein korrelasjon. 

	Audun
	Nødvendig tid som blir brukt er aktuell å vite, men i ein perfekt akkordtariff så burde ein ha inkludert mest mogleg slik at dagtida hadde blitt minst mogleg? Då hadde kanskje tariffen blitt tre gonger så tjukk.

	Bård
	Det kunne vore ein veldig tjukk tilleggstekst slik at ein kunne fanga opp dei ulike tinga, korleis ein gjer ting med rigging osv. Me har ein grunnpris så kjem tillegga oppå, slik det er no må det bare bli slik. 

	Håvard
	Det er greitt å ordne rundsummer på ting som er produktivt, då inngår det jo i akkordsystemet, då held ein prosenten nede og dagtida blir mindre. Det ser då betre ut for prosjektet. 



